
༄།  །

2

ཞེས་རོལ་མོའི་སྒྲ་དང་བཅས་པའི་དབྱངས་སྙན་པོས་མགྲིན་གཅིག་ཏུ་འདི་སྐད་དོ། ཨེ་མ་ཧོ་དགོངས་སུ་གསོལཿ  གླིང་བཞིའི་
མཆོག་གྱུར་ལྷོ་རྒྱལ་འཛམ་བུའི་གླིང་ཿ  འཛམ་གླིང་བྱང་ཤར་རི་རྒྱལ་རྟ་རྣ་འཛིནཿ དེ་ལ་འཆི་མེད་བདུད་རྩིའི་
ཤིང་གསུམ་སྐྱེསཿ རྩ་བར་མཁན་པ་གསེར་གྱི་མེ་ཏོག་ཅནཿ  སྐེད་པར་ཤིང་སྐྱེས་གཡུ་ཤུག་རལ་པར་འཛིནཿ 
རྩེ་མོར་བལ་བུ་དུང་གི་མེ་ཏོག་ཅནཿ  ཡོན་ཏན་ལྡན་པའི་ཤིང་མཆོག་དེ་གསུམ་ནིཿ འཆི་བ་མེད་པའི་དངོས་



༄།  །

3
གཉིས།

གྲུབ་བདུད་རྩིའི་གནསཿ ནམ་ཟླ་དུས་བཞི་སྔོ་ཞིང་དྲི་ངད་ལྡནཿ དེ་ལྟར་ཤིང་མཆོག་ཡོན་ཏན་ཁྱད་
པར་ཅནཿ དུས་གསུམ་རྒྱལ་བ་རྣམས་ཀྱི་བྱིན་རླབས་ཀྱིསཿ སེམས་ཅན་འཁྲུལ་པའི་རྣམ་རྟོག་བསལ་སླད་དུཿ 
ལྷ་འདྲེ་མི་གསུམ་སྲིད་འབྱུང་རྟེན་འབྲེལ་གྱིསཿ ལས་དང་བསོད་ནམས་སྨོན་ལམ་རྒྱུ་མཐུན་པསཿ  འཆི་
བ་མེད་པའི་ཡོན་ཏན་བདུད་རྩའི་ཤིངཿ དྲི་ཞིམ་སྤོས་ངད་དུད་སྤྲིན་ནམ་མཁར་འཁྲིགསཿ ལྷ་འདྲེ་མི་གསུམ་

རྨུགས་ཤིང་འཐིབ་པ་སེལཿ འོད་གསལ་མེ་ལྕེའི་འོད་ཟེར་ཕྲེང་བ་འཕྲོཿ མ་རིག་རྨོངས་པའི་མུན་ནག་འཐིབ་པ་སེལཿ མེ་སྟག་ཚ་ཞིང་
བསྲེག་པའི་ངར་ལྡན་པསཿ མནོལ་ལྕག་མི་གཙང་ལྗེན་ལྗེན་བསྲེག་པར་བྱེདཿ དེ་ལྟར་ཡོན་ཏན་ཁྱད་འཕགས་ཤིང་གསུམ་ནིཿ  ཆོས་
དབྱིངས་རྣམ་པར་དག་པའི་བྱིན་རླབས་དང་ཿ སྐྱབས་གནས་དཀོན་མཆོག་གསུམ་གྱི་བདེན་ཚིག་དང་ཿ དྲང་སྲོང་རིག་འཛིན་རྣམས་
ཀྱི་གྲུབ་པའི་མཐུསཿ  ལྷ་འདྲེ་མི་གསུམ་སྲིད་པའི་དཔེ་ལུགས་ཀྱིསཿ བསམ་སྦྱོར་དག་པས་གཅིག་ཏུ་བཀའ་བགྲོས་ནསཿ ལྷ་འདྲེ་
མི་གསུམ་འཁྲུགས་ན་བསང་བའི་ཐབསཿ  དམེ་མནོལ་གཙང་བཙོག་འདྲེས་ན་བསང་བའི་ཐབསཿ དངོས་གྲུབ་བར་ཆད་འདྲེས་ན་



༄།  །

5
གསུམ།

བསང་བའི་ཐབསཿ  བདེན་རྫུན་ཡག་ཉེས་འདྲེས་ན་བསང་བའི་ཐབསཿ བཟང་ངན་འབྲིང་གསུམ་འདྲེས་ན་བསང་བའི་
ཐབསཿ  ཆོ་ག་ནོར་འཁྲུག་བྱུང་ན་བསང་བའི་ཐབསཿ ལྷ་འདྲེ་མི་གསུམ་བྱེད་གྲིབ་བསང་བའི་ཐབསཿ རྨིས་ལྟས་མཚན་མ་ངན་ན་
བསང་བའི་ཐབསཿ ལ་ཉེ་མོ་རྩིས་ངན་ན་བསང་བའི་ཐབསཿ  དབང་པོའི་སྒོ་ལྔ་འགག་པ་བསང་བའི་ཐབསཿ མགོན་ལྷ་གཡང་ལྷ་
མནོལ་བ་བསང་བའི་ཐབསཿ འཁོན་འཛིང་ཕྲག་དོག་བྱུང་ན་བསང་བའི་ཐབསཿ ཆོ་འཕྲུལ་རྣམ་རྟོག་བྱུང་ན་བསང་བའི་ཐབསཿ ཡུལ་
མཁར་ཁང་ཁྱིམ་བརྩེགས་ཉེས་བསང་བའི་ཐབསཿ སྲུང་མ་ཐུགས་དམ་གཡེལ་ན་བསང་བའི་ཐབསཿ  ས་བདག་ཀླུ་གཉན་འཁྲུག་ན་

བསང་བའི་ཐབསཿ  ལོ་ཟླ་ཞག་དུས་ངན་ན་བསང་བའི་ཐབསཿ  ཉི་ཟླ་གཟའ་སྐར་ངན་ན་བསང་བའི་ཐབསཿ བསང་ཁྲུས་ཆོ་ག་
ཟབ་མོ་སྒྲུབ་པའི་མཐུསཿ  ལེགས་པར་དཔྱད་པས་མི་ཤེས་མི་མཐོང་མེདཿ དྲང་སྲོང་བདེན་པའི་ཚིག་གིས་མི་འགྲུབ་མེདཿ  རྟེན་
འབྲེལ་ཆོ་གས་མ་ཚང་གང་ཡང་མེདཿ རྒྱུ་རྐྱེན་ཚོགས་པས་ཐམས་ཅད་འགྲུབ་པར་འགྱུར་ཿ  ལག་ལེན་བྱས་པས་ཐམས་ཅད་དག་པར་
གསུངསཿ ཨེ་མ་ཧོ་དེ་དགོངས་སུ་གསོལཿ  དེ་རིང་བདག་ཅག་ཡོན་མཆོད་འཁོར་བཅས་ཀྱིསཿ མི་གཙང་ཉམས་གྲིབ་འཁོན་འཛིན་
ཕྲག་དོག་དང་ཿ  དལ་ཡམས་བར་ཆད་ཞི་ཞིང་བསང་བའི་ཕྱིརཿ མཁྱེན་ཅིང་གཟིགས་པའི་ལྷ་ཚོགས་དགོངས་སུ་གསོལཿ དེ་རིང་



༄།  །

7
བཞི།

གནམ་ལ་གཟའ་དང་སྐར་མ་བཟངཿ  ས་གཞིར་དཔྱད་ལེགས་ཡོན་ཏན་འདོད་དགུ་ཚང་ཿ  བར་དུ་དུས་ཚོད་ཚེས་གྲངས་
བཀྲ་ཤེས་སོཿ  བསང་དང་ཞི་བའི་ཆོ་ག་བྱེད་པ་ལཿ  ཉི་མ་དགེ་ཞིང་རྒྱུ་སྐར་བཟང་པོ་ཡིནཿ སངས་རྒྱས་བྱང་སེམས་དགྲ་བཅོམ་
ཟག་པ་ཟདཿ  སངས་རྒྱས་རྐང་གཉིས་གཙོ་སྟེ་བདེན་པའི་མཆོགཿ ཆོས་ཉིད་ཆགས་དང་བྲལ་ཏེ་བདེན་པའི་མཆོགཿ  དགེ་འདུན་
འདུས་པའི་གཙོ་སྟེ་བདེན་པའི་མཆོགཿ དཀོན་མཆོག་གསུམ་གྱི་བདེན་པའི་བྱིན་རླབས་ཀྱིསཿ  བསང་གི་ཆོ་ག་ལེགས་པར་འགྲུབ་
པར་ཤོགཿ  ཨེ་མ་ཧོ་དགོངས་སུ་གསོལཿ བསང་ངོ་མཆོད་དོ་ཀུན་བཟང་མཆོད་པའི་སྤྲིནཿ ཙནྡན་དཀར་པོ་ཨ་ཤུག་ཕ་ཡིས་བསང་ཿ  

ཙནྡན་དམར་པོ་ཨ་ཤུག་མ་ཡིས་བསང་ཿ སྨན་གྱི་རྒྱལ་པོ་ཨ་ག་རུ་ཡིས་བསངཿ དྲི་ཡི་རྒྱལ་པོ་དུ་རུ་ཀ་ཡིས་བསང་ཿ བལ་བུ་དཀར་པོ་
ལྷ་ཡི་སྤོས་ཀྱིས་བསང་ཿ ཤུག་པ་ལོ་བཟང་གཡུ་ལོ་འབར་བས་བསང་ཿ མཁན་པ་དཀར་པོ་རྩི་བཟང་དྲི་ཡིས་བསང་ཿ  ཕུར་མོང་
དཀར་མོ་གླང་ཆནེ་ངད་པས་བསང་ཿ བླ་མདེ་སྐྱབས་གྱུར་བླ་མ་བཀའ་བརྒྱུད་བསང་ཿ རྐང་གཉིས་མཆགོ་གྱུར་རྫོགས་པའི་སངས་རྒྱས་
བསང་ཿ བག་ཆགས་སྦྱོང་མཛད་དམ་ཆོས་དཀོན་མཆོག་བསངཿ  བསོད་ནམས་ཞིང་གྱུར་འཕགས་པའི་དགེ་འདུན་བསང་ཿ  རྒྱལ་
བའི་དཀྱིལ་འཁོར་ཡི་དམ་ལྷ་ཚོགས་བསང་ཿ  ཞིང་རྣམས་སྐྱོང་མཛད་དཔའ་བོ་མཁའ་འགྲོ་བསང་ཿ  བསྟན་པ་སྐྱོང་མཛད་ཆོས་སྐྱོང་



༄།  །

9ལྔ།

སྲུང་མ་བསང་ཿ  ཕྱི་རྒྱུད་རྡོ་རྗེ་རིགས་ཀྱི་སྲུང་མ་བསང་ཿ བཀའ་སྲུང་རྒྱུད་སྲུང་གཏེར་གྱི་སྲུང་མ་བསང་ཿ  སློབ་དཔོན་ཕ་
མེས་རྒྱུད་ཀྱི་སྲུང་མ་བསང་ཿ  དབེན་གནས་ཆོས་འཁོར་ཡོངས་ཀྱི་སྲུང་མ་བསང་ཿ  བསྙེན་སྒྲུབ་སྐལ་ལྡན་ཡོངས་ཀྱི་སྲུང་མ་བསང་ཿ  
མཐུ་དཔུང་སྡོང་གྲོགས་བྱེད་པའི་ལྷ་སྲུང་བསང་ཿ  བདག་ཅག་དཔོན་སློབ་ཡོན་མཆོད་འཁོར་བཅས་ཀྱིཿ  ཉིན་གྱི་བྱ་ར་བྱེད་པའི་ལྷ་
བསང་ངོཿ  མཚན་གྱི་མེལ་ཚེ་བྱེད་པའི་ལྷ་བསང་ངོ་ཿ  ཁ་འཛིན་ཤག་འདེབས་བྱེད་པའི་ལྷ་བསང་ངོ་ཿ  ཆུ་ལ་ཟམ་པ་བྲག་ལ་ཐེམ་
སྐས་དང་ཿ  མུན་པར་སྒྲོན་མེ་བྱེད་པའི་ལྷ་རྣམས་བསང་ཿ  དགྲ་ལ་སོ་བྱེད་གཉེན་ལ་བྱ་གཏོང་དང་ཿ  དུག་ལ་སྨན་གཏོང་ནད་ལ་

རྩི་གསོས་དང་ཿ  བདུད་ཀྱི་དཔུང་འཇོམས་འདྲེ་ཡི་གཉའ་གནོན་པཿ  དམག་དཔུང་གཡུལ་ངོ་བཟློག་པའི་ལྷ་བསང་ངོཿ  མདུན་
ནས་བསུ་ཞིང་རྒྱབ་ནས་བསྐྱེལ་བ་དང་ཿ  བར་ན་དོན་སྒྲུབ་ཡུལ་དུ་བུ་ནོར་སྐྱོང་ཿ  བྱིས་སུ་མི་རྟའི་རྫི་བོ་བྱེད་པ་དང་ཿ  ཕ་ཚན་ཡུལ་
འཁོར་སྐྱོང་བའི་ལྷ་བསང་ངོ་ཿ  རྒྱབ་བརྟེན་མཐུ་དཔུང་ལུས་སྲུང་བྱེད་པ་དང་ཿ  གཏན་གྱི་ཕོ་ལྷ་ཡུལ་གྱི་དགྲ་བླ་དང་ཿ ཕ་མྱེས་མཚུན་
ལྷ་མ་ཕྱི་སྨན་ལྷ་དང་ཿ  ཟས་ནོར་གཡང་ལྷ་རྣོ་མཚོན་ངར་ལྷ་དང་ཿ ཡུལ་རིས་ས་བདག་ཁམས་རིགས་ཀླུ་གཉན་དང་ཿ  འབྱུང་བ་
ནམ་ཟླ་དུས་བཞིའི་ས་བདག་དང་ཿ  སྤར་ཁ་སྨེ་བ་ལོ་དང་ཟླ་བའི་ལྷཿ  གཟའ་སྐར་ཞག་དང་དུས་ཚོད་ཚེས་གྲངས་ལྷཿ  ཕྱི་ནང་



༄།  །

11
དྲུག

ལྷ་སྲིན་སྡེ་བརྒྱད་མཐུ་ཆེན་བསང་ཿ  ཁམས་གསུམ་མངའ་བདག་སྲིད་གསུམ་དབང་སྒྱུར་བའིཿ  སྟོང་གསུམ་དྲེགས་པའི་
མཐུ་ཆེན་མ་ལུས་དང་ཿ  རི་རབ་གླིང་བཞི་གསེར་གྱི་རི་བདུན་དང་ཿ  རོལ་པའི་མཚོ་བདུན་ལྕགས་རི་མུ་ཁྱུད་དང་ཿ  རྒྱ་མཚོ་ཆུ་ཀླུང་
ནམ་མཁའ་ཉི་ཟླའི་ཁྱིམཿ  དུར་ཁྲོད་ནགས་ཚལ་རི་བོའི་ཁྲོད་གནས་པའི་ཿ  ལྷ་དང་ཀླུ་དང་མིའམ་ཅི་ལ་སོགསཿ  དྲི་ཟ་གྲུལ་བུམ་
མཁའ་ལྡིང་ལྟོ་འཕྱེ་དང་ཿ  གནོད་སྦྱིན་འབྱུང་པོ་འཕྲོག་མའི་ཚོགས་བཅས་བསང་ཿ  རི་རབ་ཁོང་གསེང་རྒྱ་མཚོ་གླིང་བར་དང་ཿ  
རིན་ཆེན་རི་བོ་ནོར་བའི་གླིང་གནས་པའི་ཿ  ལྷ་ཀླུ་དྲང་སྲོང་མངོན་ཤེས་སྨོན་ལམ་དབངཿ  སྣ་ཚོགས་ཟུགས་སྤྲུལ་རྫུ་འཕྲུལ་ཅན་

རྣམས་བསང་ཿ  ས་འོག་གཏེར་དང་སྒྲུབ་པའི་བཅུད་རྣམས་དང་ཿ  རྩི་སྨན་ལྗོན་ཤིང་ལོ་ཏོག་སྲུང་བའི་ལྷ་ཿ  གཏེར་བདག་གནོད་
སྦྱིན་མ་མོ་མིའམ་ཅིཿ དྲི་ཟ་སྲིན་པོའི་ཚོགས་བཅས་ཐམས་ཅད་བསང་ཿ  དུས་བས་སྟེང་ཕྱོགས་ས་བླའི་སྲིད་པ་བསང་ཿ  མི་ལྕེས་ས་
སྟེང་བར་སྣང་ལྷ་འདྲེ་བསང་ཿ  མེ་སྟག་ས་འོག་ཀླུ་གཉན་སྲིད་པ་བསང་ཿ  དྲི་ངད་སོགས་བཅུའི་ཕྱི་སྣོད་འཇིག་རྟེན་བསང་ཿ  ནང་
བཅུད་སྐྱེ་འགྲོ་སེམས་ཅན་ཐམས་ཅད་བསང་ཿ  དུས་གསུམ་ཕ་མ་འགྲོ་བ་རིགས་དྲུག་བསང་ཿ  ཚེ་རབས་སྔ་ཕྱིའི་ལན་ཆགས་གདོན་
བགེགས་བསང་ཿ  ཁྱད་པར་བོད་ཁམས་ཁ་བ་ཅན་གནས་པའི་ཿ  སྲིད་པ་ཆགས་པའི་ལྷ་དགུ་ལ་སོགས་ཏེཿ  བོད་ཀྱི་མགུར་ལྷ་



༄།  །

བདུན།

ཆེན་པ་ོབཅུ་གསུམ་དང་ཿ  མཐའ་ཡི་དག་ེབསྙེན་ཆནེ་པ་ོཉརེ་གཅིག་བསང་ཿ  བདོ་ཁམས་སྐྱོང་བའི་བརྟན་མ་བཅུ་གཉིས་
དང་ཿ   ཡུལ་གྱི་གཞི་བདག་མཁལ་གྱི་རྩེ་ལྷ་བསངཿ  སྒོ་ལྷ་སྟག་གཡག་ཁྱིམ་ལྷ་གེ་ཐུང་བསང་ཿ  ཐབ་ལྷ་ཡུ་མོ་ཞིང་ལྷ་ཚངས་པ་
བསང་ཿ  ལམ་ལྷ་མགོན་པོ་རྟ་ལྷ་དམག་དཔོན་བསང་ཿ  ཕྱུག་ལྷ་དམག་གཡང་ནོར་ལྷི་རྒྱལ་པོ་བསང་ཿ  ཚོང་ལྷ་དོན་གྲུབ་དགྲ་བླའི་
རྒྱལ་པོ་སོགསཿ  མཆོད་པར་འོས་པའི་མགྲོན་རིགས་ཚོགས་རྣམས་ལ་ཿ  ཕྱེ་མར་སྤོས་དང་དྲི་གསུར་ངད་དང་ལྡནཿ  ཞལ་རས་
འདོད་དགུ་སྣ་ཚོགས་ཕུད་ཀྱིས་མཆོདཿ  ཚེ་སྲིངས་དཔལ་སྐྱེད་རིགས་བརྒྱུད་བཟང་པོ་སྤེལཿ  ཁ་རྗེ་དབང་ཐང་སྙན་གྲགས་ཆེན་པོ་

སྐྱེདཿ  བདག་ཅག་ཡོན་མཆོད་མི་ནོར་འཁོར་བཅས་ཀྱིཿ  རྣམ་རྟོག་གཟུངས་འཛིན་ལ་ཉེ་ངན་པ་རྣམསཿ  མི་མཐོལ་མགོན་སྐྱབས་
ལྷ་ལ་མཐོལ་ཏེ་བསང་ཿ  ཉ་མཐོང་གནས་པའི་ཆུ་ལ་མཐོལ་ཏེ་བསང་ཿ  ཤྭ་མཐོང་གནས་པའི་རི་ལ་མཐོལ་ཏེ་བསང་ཿ  ལྷ་འདྲེ་མི་
གསུམ་ཉི་ཟླ་གཟའ་སྐར་དང་ཿ  ས་འོག་ཀླུ་དང་ས་སྟེང་བཙན་རྣམས་དང་ཿ  ས་བླ་སྟེང་གི་གཟའ་སྐར་མཐོལ་ཏེ་བསང་ཿ  མཁྱེན་
གཟིགས་ཡེ་ཤེས་ལྷ་ལ་མཐོལ་ཏེ་བསང་ཿ  དེ་ལྟར་མཐོལ་ཞིང་བསང་བའི་བྱིན་རླབས་ཀྱིསཿ  ཉོན་མོང་བག་ཆགས་ཉེས་སྐྱོན་དག་
བྱས་ནསཿ  མི་གཙང་ཉམ་གྲིབ་བྱུར་ཡུག་ངན་པ་ཀུན་ཿ  བསང་ཁྲུས་ཆོ་གའི་བདེན་པས་ཐུར་དུ་བསལཿ  ལུས་ངག་ཡིད་གསུམ་

བརྒྱད་བྱོན།

གནོལ་བའི་ཉེས་སྐྱོན་ནིཿ  དམུ་གབ་རི་མགོ་སྨུག་པས་བཏུམ་འདྲ་དང་ཿ  མནོལ་ལྕག་ཤིང་མགོ་དབྱི་མོང་ནོན་འདྲ་དང་ཿ 
ཉམས་གྲིབ་ཉི་ཟླ་གཟའ་ཡིས་བཟུང་འདྲ་རྣམསཿ  བསང་ཁྲུས་རྟེན་འབྲེལ་ཆོ་གས་ཐུར་དུ་བསལཿ  དམ་མནོལ་སྡིག་སྒྲུབ་ཐབ་
གཞོབ་འཁོན་གསུམ་གྱིསཿ  འཁོན་འཛིང་ཕྲག་དོག་ཉམས་གྲིབ་སྐྱོན་ལ་སོགསཿ  མགོན་སྐྱབས་ལྷ་སྲུང་ཐུགས་དང་འགལ་བ་
བརྣམསཿ  བསང་ཁྲུས་ཆོ་ག་ཟབ་མོ་བསྒྲུབས་པའི་མཐུསཿ མནོལ་ལྕག་རྨོངས་པའི་ཉམས་གྲིབ་དག་པ་དང་ཿ  རྐྱེན་ངན་བར་ཆད་
ནད་གདོན་ཞི་བ་དང་ཿ  ཕས་རྒོལ་རྦོད་གཏོང་གནོད་པ་བཟློག་པར་མཛོདཿ  འདོད་དགུ་བསམ་པ་ཡིད་བཞིན་འགྲུབ་པ་དང་ཿ  ཚེ་

རིང་ནད་མེད་བདེ་ལེགས་ལོངས་སྤྱོད་འཕེལཿ  ས་ཕྱོགས་ཡུལ་ཁམས་བདེ་ལེགས་བཀྲ་ཤིས་ཏེཿ  བླ་མེད་བྱང་ཆུབ་ཐོབ་པའི་རྒྱུར་
གྱུར་ཅིགཿ  ཅེས་པའི་བསང་མཆོད་བདེ་ལེགས་ཀུན་འབྱུང་སློབ་དཔོན་བདྨས་མཛད་པ་འབྲི་གུང་རིན་ཆེན་ཕུན་ཚོགས་ཀྱིས་གཏེར་ནས་གདན་དྲང་པའོ།།  མངྒ་ལཾ།།


